
 

               Bosna i Hercegovina 
Federacija Bosne i Hercegovine 

Bosnia and Herzegovina 
Federation of Bosnia and Herzegovina 

KANTON SARAJEVO 
Vlada 

CANTON SARAJEVO 
Government 

 
Broj: 02-05-19381-1/14                                                                                                             
Sarajevo, 19.06.2014. godine 
 

 
 
 Na osnovu člana 22. i 24. stav 4. Zakona o Vladi Kantona Sarajevo (”Službene novine Kantona 
Sarajevo”, broj: 24/03 - Prečišćeni tekst i 38/13), Vlada Kantona Sarajevo, na 71. sjednici održanoj 
19.06.2014. godine, donijela je sljedeći 
 

 
Z A K LJ U Č A K 

 
 

1. Utvrđuje se Prijedlog zakona o izmjenama i dopunama Zakona o taksi prijevozu u 
Kantonu Sarajevo. 

 
2. Predlaže se Skupštini Kantona Sarajevo da pretrese i donese Zakon iz tačke 1. ovog 

Zaključka po hitnom postupku, u skladu sa članom 159. Poslovnika Skupštine Kantona 
Sarajevo ("Službene novine Kantona Sarajevo", broj 41/12 - Drugi Novi prečišćeni tekst i 
broj 15/13). 

  

 

 

                                                                                                        VRŠILAC FUNKCIJE  

                                                                                                            P R E M I J E R A 

                                                                                                     Muhamed Kozadra dipl.ecc. 
 
 
Dostaviti:           

1. Predsjedavajuća Skupštine Kantona Sarajevo 
2. Skupština Kantona Sarajevo    
3. Premijer Kantona Sarajevo  
4. Ministarstvo saobraćaja                                                   
5. Evidencija                 
6. A r h i v a  
 

 
  

 

 

web: http://vlada.ks.gov.ba 
e-mail: vlada@vlada.ks.gov.ba 

Tel: + 387 (0) 33 562-068, 562-070 
 Fax: + 387 (0) 33 562-211 

Sarajevo, Reisa Džemaludina Čauševića 1 



 

 

Na osnovu člana 18. tačka b. Ustava Kantona Sarajevo (“Službene novine Kantona Sarajevo”, 
br. 1/96, 2/96, 3/96, 16/97, 14/00, 4/01, 28/04 i 6/13), i čl. 10. i 42.  Zakona o cestovnom 
prijevozu Federacije Bosne i Hercegovine (”Službene novine Federacije BiH”, br. 28/06 i 
2/10), Skupština Kantona Sarajevo na sjednici od ___________ 2014. godine, donosi 

 (Prijedlog)  

Z A K O N  

O IZMJENAMA I DOPUNAMA ZAKONA 

O  TAKSI  PRIJEVOZU U  KANTONU  SARAJEVO 

 

 

Član 1. 

(Izmjena člana 21.Zakona) 
 U članu  21. Zakona o taksi prijevozu u Kantonu Sarajevo („Službene novine Kantona 
Sarajevo“ broj 11/14) (u daljem tekstu: Zakon),  stav (3) tačka  a)  iza  riječi „ javnih  
prihoda”   dodaju se riječi: “ ili da redovno izmiruje tekuće obaveze  i dio obaveza iz 
potpisanog  sporazuma sa Poreznom upravom o načinu izmirenja obaveza po osnovu javnih 
prihoda”. 

 U stavu (4)  riječi  „60 dana“ mijenjaju se riječima „120 dana“ , a iza riječi „smatra 
slobodnom.“ dodaju se riječi: “izuzetno u slučaju bolesti ili druge opravdane spriječenosti 
ovaj rok se može produžiti, a najduže do 6 mjeseci“. 

Član 2. 

(Izmjena člana 24. Zakona) 
 U članu 24.  stav (3) iza riječi: „samostalnog taksi prijevoznika-fizičko lice“ dodaju se 
riječi „koji je izmirio obaveze javnih prihoda“.   

 U  stavu  (4) umjesto  riječi „ u roku od 90 dana“ pisati riječi „u roku od šest mjeseci“. 

 

Član 3. 

(Izmjena člana 59. Zakona) 

 Član 59.  mijenja se i glasi: 

„Član 59 

 Svi slučajevi, odnosno postupci koji do dana stupanja na snagu ovog Zakona nisu 
pravosnažno okončani završit će se po odredbama ovog Zakona”. 

                                                           

 

 



 

 

Član 4. 

(Izmjena člana 61. Zakona) 
 U članu 61.   stav (1)  riječi „imaju rok od 30 dana“ mijenjaju se riječima „imaju rok od 
120 dana od dana donošenja ovog Zakona “. 

 U stavu  (2)  riječi „imaju krajnji  rok za upotpunu zahtjeva od 30 dana“ mijenjaju se 
riječima: „imaju krajnji  rok za upotpunu zahtjeva od 120 dana od donošenja ovog Zakona“. 

 

Član 5. 

(Stupanje na snagu zakona) 
 Ovaj Zakon stupa na snagu osmog dana od dana objavljivanja u “Službenim novinama 
Kantona Sarajevo“. 

 

 

 

Broj:______________                                                    PREDSJEDAVAJUĆA  

Sarajevo,___________2014. godine                            SKUPŠTINE KANTONA SARAJEVO                        

                                                                                               Prof.dr. Mirjana Malić 
 

 

 

 

 

 

 

 

 

 

 

 

 

 

 

 

 



 

 

 

 

 

OBRAZLOŽENJE 

 

 U cilju otklanjanja uočenih problema u implementaciji  Zakona o taksi prijevozu u Kantonu 
Sarajevo predlažene su navedene izmjene i dopune Zakona.  

- U članu  21. propisani su uslovi za produženje taksi oznaka, kao i rokovi za produženje.  

Trenutno veliki broj taksi prijevoznika  koji su imali dugovanja i potpisali sporazume o 
otplati dugovanja na rate  nije u mogućnosti da pravovremeno izmiri pristigle rate koje iznose 
i preko 1.000,00 KM. U navednim situacijama taksi prijevoznik prvo dođe u situaciju da 
nemože pravovremeno da produži taksi oznaku a nakon toga nemože dobiti ni uvjerenje za 
registraciju vozila, te dolazi u nemogućnost obavljanja djelatnosti a teku mu sve porezne 
obaveze.  

Na ovaj način bi se onim taksi prijevoznicima koji uredno izmiruju tekuće obaveze i dio 
obaveza po sporazumu omogućilo da produže taksi oznaku i registruju vozilo na „TA“ 
registarske oznake  a time i steknu mogućnost da bez smetnji obavljaju djelatnost i servisiraju 
dugovanja. 

Rok za produženje taksi oznake od 60 dana  se ispostavio kao neobjektivan te smatramo da 
isti treba produžiti  na  120 dana, a izuzetno i iz opravdanih razloga do 6 mjeseci. 

- U članu  24. propisani su uslovi za prenos taksi oznake. 

Smatramo opravdanim prenos samo u slučaju da je taksi prijevoznik izmirio obaveze javnih 
prihoda,  a ne  i u slučaju da isti ima dugovanja smatramo da ne treba odobriti prenos taksi 
oznake. 

Rok za prenos taksi oznake od 90 dana smatramo neobjektivnim a pogotovo u situacijama 
smrti taksi prijevoznika i ostavinskog postupka kojim treba utvrditi naslijednike, te 
predlažemo rok od 6 mjeseci. 

-U član 59. propisano je postupanje sa prethodno podnešenim zahtjevima a koji nisu 
pravosnažno okončani. 

Ministartsvo je u prethodnom periodu veći broj  zahtjeva za prenos dopunskih taksi oznaka  
obustavilo a do donošenja novog propisa.  

Kako je u članu 59.  bilo propisano: 

“Svi slučajevi, odnosno postupci koji do dana stupanja na snagu ovog propisa nisu 
pravosnažno okončani završit će se po odredbama propisa koji je bio na snazi u vrijeme 
donošenja.”    

to se navedeni zahtjevi za prenos nisu mogli odobriti jer po prethodnom propisu Odluci o 
taksi prijevozu prenos taksi oznake se mogao odobriti samo u slučaju smrti  taksi prijevoznika 
ili gubitka poslovne sposobnosti. 



 

Navedenim  amandmanom omogućilo bi se da se odobre i svi neriješeni zahtjevi za prenos 
taksi oznake  podnešeni prije stupanja na snagu novog  Zakona o taksi prijevozu u Kantonu  
Sarajevo. 

- U članu 61.  Zakona  dato je pravo i obaveza taksi prijevoznicima koji prethodno nisu 
produžili taksi oznaku da podnesu zahtjev za njeno produženje odnosno da  upotpune 
predhodno podnesene zahtjeve u roku od 30 dana. 

Na dan 14.05.2014 godine  254 taksi prijevoznika fizičkih lica nisu imali urednu 
dokumentaciju za obavljanje taksi djelatnosti odnosno nisu produžili taksi oznaku. 

Po stupanju na snagu Zakona o taksi prijevozu u Kantonu Sarajevo 94 taksi prijevoznika su 
podnijeli zahtjev za produženje taksi oznake od čega 91 bez propisane dokumentacije  
(uvjerenja porezne uprave).  

Evidentno veliki broj taksi prijevoznika nije iskoristio datu mogućnost da produže taksi 
oznaku. 

Smatramo opravdanim produženje navedenog roka kako za podnošenje zahtjeva tako i za 
dostavu propisanih dokaza a prevashodno iz razloga vrlo sporog rada porezne uprave i 
potpisivanja ugovora o plaćanju duga na rate. 

Obzirom da se radi o pitanjima za čije rješenje postoji neodložna potreba da se riješe u što 
kraćem roku,  a donošenje zakona u redovnoj proceduri bi moglo dovesti do štetnih posljedica 
za lica na koja se odnosi, to  se predlaže donošenje istog po hitnom postupku. 

 

 
 

 

 

 

 

 

 

 

 

 

 

 

 

 

 

 



 

 



 

 
 



 

IZVOD IZ ZAKONA O TAKSI PRIJEVOZU  

 

 

Član 21.  

(Zahtjev za produženje važenja dopunske taksi oznake) 

(1) Taksi prijevoznik koji posjeduje važeću dopunsku taksi oznaku, dužan je podnijeti zahtjev za 
produženje iste, prije isteka njenog važenja. 

(2) Zahtjev iz stava (1) ovog člana podnosi se najranije 15 dana prije isteka važenja dopunske taksi 
oznake. 

(3) Uz zahtjev taksi prijevoznik je dužan priložiti: 

a) uvjerenje da nema dospjelih, a neizmirenih obaveza po osnovu javnih prihoda, ne starije od 90 
dana, ili da izmiruje obaveze u skladu sa potpisanim sporazumom sa Poreznom upravom o 
načinu izmirenja obaveza po osnovu javnih prihoda; 

b) dokaz o izmirenim obavezama za korištenje taksi stajališta; 

c) dokaz o uplati naknade za produženje dopunske taksi oznake; 

d) obavještenje o razvrstavanju obrta – srodne djelatnosti prema klasifikaciji djelatnosti odnosno 
obavještenje o razvrstavanju pravnog lica prema klasifikaciji djelatnosti; 

e) rješenje o upisu poslovnog subjekta u sudski registar odnosno rješenje o odobrenoj djelatnosti u 
skladu sa članom 4. stav (3) ovog Zakona;  

f) potvrdu Porezne uprave o statusu za uposlenog vozača ili vozače.   

(4) Zahtjev za produženje roka važenja dopunske taksi oznake podnesen 60 dana nakon isteka važenja 
iste, Ministarstvo odbacuje kao neblagovremen, a taksi oznaka se smatra slobodnom. 

(5) Naknade iz stava (3) ovog člana  su prihod budžeta Kantona. 

 

Član 24.  

(Unos prava na dopunsku taksi oznaku) 

(1) Dopunska taksi oznaka se ne može prenositi. 

(2) Ministarstvo daje saglasnost za unos prava na važeću dopunsku taksi oznaku prilikom: spajanja,  
pripajanja,  podjele, promjene oblika društva koje je registrovano za obavljanje djelatnosti taksi 
prijevoza, a u skladu sa Zakonom o privrednim društvima. 

(3)  Izuzetno od odredbi stava (1) ovog člana, za samostalnog taksi prevoznika – fizičko lice, Ministarstvo 
će Rješenjem odobriti prenos važeće dopunske taksi oznake u slučaju smrti ili prestanka bavljenja 
taksi djelatnošću ili odjave djelatnosti taksi prevoznika – fizičkog lica u bilo kojem periodu na:  

 a) člana uže porodice koji ispunjava uslove za obavljanje taksi prevoza, odnosno za 

      sticanje oznake, a pod istim se u smislu ovog Zakona podrazumjevaju: bračni drug,  

      djeca rođena u braku i van braka, usvojena i pastorci, bračni drug djece, roditelji 

      bračnih drugova, otac, majka, očuh, maćeha i usvojilac, braća, sestre i unučad, 

  b) drugo fizičko lice koje ispunjava uslove za obavljanje taksi prevoza po principu dvije 



 

      za jednu, odnosno za sticanje prava na jednu oznaku, potrebno je izvršiti prenos dvije 

      postojeće taksi oznake ugovorom zaključenim kod notara između lica koja prenose 

      oznaku i lica koje preuzimaju oznaku. Ugovor je valjan kad Ministarstvo da   

      saglasnost na isti. 
(4)  Zahtjev za prenos dopunske taksi oznake, osobe navedene u stavu (3) ovog člana mogu  podnijeti u 

roku od 90 dana od dana nastanka slučajeva navedenih u stavu (3). 

(5)  Rok za rješavanje zaprimljenog zahtjeva sa potpunom dokumentacijom je 30 dana. 

 
 

Član 59.   
(Prethodni postupci) 

Svi slučajevi, odnosno postupci koji do dana stupanja na snagu ovog propisa nisu pravosnažno okončani 
završit će se po odredbama propisa koji je bio na snazi u vrijeme donošenja.    

Član 61.  
(Podnošenje zahtjeva za produženje dopunske taksi oznake ) 

(1) Prijevoznici koji na dan stupanja na snagu ovog Zakona, nisu podnijeli zahtjev za produženje 
dopunske taksi oznake, imaju rok od 30 dana za podnošenje zahtjeva za produženje dopunske taksi 
oznake u skladu sa odredbama ovog Zakona. 

(2) Prijevoznici koji na dan stupanja na snagu ovog Zakona imaju podnešene zahtjeve za produženje 
dopunske taksi oznake sa nekompletnom dokumentacijom imaj krajnji rok za upotpunu zahtjeva od 30 
dana.  

(3) Taksi prijevoznici koji ne produže dopunsku taksi oznaku u roku iz st. (1) i (2) ovog člana gube pravo 
na istu. 

(4) Rok za opremanje taksi vozila u skladu sa članom 37. stav (1) tačka c) ovog Zakona je dvije godine od 
dana stupanja na snagu ovog Zakona. 

 

 

 


